
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի համաձայն` Հայաստանի Հանրապետության կառավարությունը որոշում է.


1. <<Ինուլինի արտադրության հայ-չինական ձեռնարկության ստեղծման ծրագրի>> իրականացման համար պետություն-մասնավոր համագործակցության շրջանակներում մասնավոր կապիտալի, այդ թվում օտարերկրյա, ներգրավման նպատակով մրցույթ կազմակերպելու, ծրագրի իրականացման համար օտարերկրյա մամուլում շահագրգիռ կողմերին հետաքրքրության հայտ ներկայացնելու հրավեր հրապարակելու նպատակով՝ Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության էկոնոմիկայի նախարարությանը 2013 թվականի երկրորդ եռամսյակում հատկացնել 2916,5  հազ. դրամ (բյուջետային ծախսերի տնտեսագիտական դասակարգման <<Տեղեկատվական ծառայություններ>> հոդվածով):
ՀՀ ԷԿՈՆՈՄԻԿԱՅԻ ՆԱԽԱՐԱՐ ՎԱՀՐԱՄ ԱՎԱՆԵՍՅԱՆ
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ
ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀՀ կառավարության որոշման նախագծի


<<Ինուլինի արտադրության հայ-չինական ձեռնարկության ստեղծման ծրագրի>>  սահմաններում  Հայաստանի Հանրապետության տարածքում նախատեսվում է  հիմնել ժամանակակից տեխնոլոգիայի ներդրմամբ ինուլինի արտադրություն, որի հիմնական հումքը հանդիսանալու է տեղական ֆերմերային  տնտեսությունների կողմից հատուկ տեխնիկական պահանջներով աճեցված գետնախնձորը (Jerusalem Artichoke):
Ինուլինի արտադրության նախատեսվող տարեկան հզորություններն են` 3.0-3.5 հազար տոննա ինուլին, 1.0 հազար տոննա ֆրուկտոզա, 1.2 հազար տոննա թաղանթանյութ (жмых, համակցված անասնակերի արժեքավոր բաղադրիչ), 12 հազար տոննա բիոպարարտանյութ:

Ինուլինի արտադրության տնտեսական ներուժն է. 

1.գիտատար արտադրություն՝ քիմիական, կենսաբանական, ագրոնոմիայի և դեղաբանական/դեղագործական ոլորտների զարգացման հեռանկարով, 

2. նոր աշխատատեղերի ստեղծում` մոտ 300, որից շուրջ 100-ը՝ գիտա-լաբորատոր և ինժեներատեխնիկական,

3. գյուղական զբաղվածության խթանում` ձեռնարկության հզորություններն ապահովելու համար անհրաժեշտ է 3 հազար հեկտար գետնախնձորի ցանքատարածություն և տարեկան 30 հազար տոննա գետնախնձորի արտադրություն, ինչը զբաղվածություն կապահովի 1800 անձանց համար,

4. գյուղատնտեսության զարգացմանը նպաստում` համակցված անասնակերի 18 հազար տոննա, և բիոպարարտանյութի 12 հազար տոննա արտադրությունն ու մատչելի գներով իրացումը գյուղացիական տնտեսություններին կապահովի անասնապահության և հողագործության արդյունավետության աճ,

 
5. շաքարախտի կանխարգելում` արտադրվելիք ֆրուկտոզայի ֆիզիկական ծավալները բավարար են 3 մլն բնակչության շաքարի սպառման պահանջարկը բավարարելու համար, ինչը կնպաստի շաքարախտով հիվանդների կրճատմանը:

Ծրագրի իրականացումը կունենա նաև նպաստավոր բնապահպանական ազդեցություն. գետնախնձորն իր վեգետացիոն շրջանում արտադրում է թթվածին, իսկ գետնախնձորի ժամանակակից տեխնոլոգիաներով վերամշակումից կարելի է ստանալ բիոէթանոլ (մի շարք եվրոպական երկրներում արդեն գործածվում է), որը բենզինի էկոլոգիապես մաքուր փոխարինողն է:


<<Ինուլինի արտադրության հայ-չինական ձեռնարկության ստեղծման ծրագրի>> իրականացման համար անհրաժեշտ է ներգրավել հետաքրքրված կողմերին պետություն- մասնավոր հատված համագործակցության շրջանակներում: Այս կապակցությամբ անհրաժեշտ է  հրապարակել  <<Ինուլինի արտադրության հայ-չինական ձեռնարկության ստեղծման ծրագրի>> նկատմամբ հետաքրքրության արտահայտման հրավեր օտարերկրյա մամուլում:
Առաջարկվում է  հետաքրքրության արտահայտման հրավերի հրապարակումը կազմակերպելու համար ՀՀ էկոնոմիկայի  նախարարությանը հատկացնել 2916,5  հազ. դրամ գումար՝ բյուջետային ծախսերի տնտեսագիտական դասակարգման <<Տեղեկատվական ծառայություններ>> հոդվածով:


   
ՀՀ ԷԿՈՆՈՄԻԿԱՅԻ ՆԱԽԱՐԱՐ          ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
